
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса йöзлысь дзоньвидзалун видзан министерство йылысь" Коми Республикаса Правительстволöн 2006 во апрель 25 лунся  79 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаса йöзлысь дзоньвидзалун видзан министерство йылысь" Коми Республикаса Правительстволöн 2006 во апрель 25 лунся 79 №-а шуöмö татшöм вежсьöмъяс:

1) 2 пункт гижны тадзи:

"2. Урчитны:

Коми Республикалöн йöзлысь дзоньвидзалун видзан министерствоса уджалысьяслысь позяна штат лыдсö – 114 морт мында (здание могмöдысь  персонал артавтöг);
Коми Республикаса йöзлысь дзоньвидзалун видзан министерстволысь удж могмöдöм вылö служебнöй автомашина транспортлысь лимит – öти легкöвöй автомашина мында.";

2) Коми Республикаса йöзлысь дзоньвидзалун видзан министерство йылысь положениеö, мый вынсьöдöма шуöмöн (содтöд), – содтöдын индöм  серти.

Коми Республикаса Юралысь                                                       В.Торлопов

Сыктывкар

2008 вося февраль 29 лун

41 №

Коми Республикаса Правительстволöн

2008 во февраль 29 лунся 41 №-а шуöм дорö
СОДТÖД

Коми Республикаса йöзлысь дзоньвидзалун видзан министерство йылысь положениеö, мый вынсьöдöма Коми Республикаса Правительстволöн 2006 во апрель 25 лунся 79 №-а шуöмöн (содтöд), пыртöм

ВЕЖСЬÖМЪЯС
1. 2 пункт киритны.

2. 9 пункт гижны тадзи:

"9. Министерство сылы индöм могъяс олöмö пöртöм могысь вöчö татшöм удж:
1) лöсьöдö да пыртö урчитöм пöрадок серти Коми Республикаса Юралысьлы, Коми Республикаса Правительстволы правовöй акт балаяс, сы лыдын торъя мога республиканскöй уджтасъяс, Министерстволы веськöдлöм улö индöм юалöмъяс кузя;

2) лэдзö гражданалысь дзоньвидзалун видзан юкöнын правовöй актъяс  Министерстволы веськöдлöм улö индöм юалöмъяс кузя;

3) дасьтö да сетö Коми Республикаса Юралысьлы, Коми Республикаса Правительстволы Коми Республикаса йöзлысь дзоньвидзалун видзöм сöвмöдан юкöнын вöзйöмъяс, сы лыдын Министерство уджын прогнознöй лыдпасъяс;

4) нуöдö дзоньвидзалун видзан юкöнын мониторинг, кодлöн подув вылын дасьтö да сетö Коми Республикаса Юралысьлы, Коми Республикаса Правительстволы, Коми Республикаса государственнöй власьт органъяслы, йöзöс юöртан средствояслы юöр сетан да аналитическöй материалъяс, сы лыдын регыд да шöр кад кежлö Коми Республикалöн социально-экономическöй сöвман прогноз кузя вöзйöмъяс Министерстволöн компетенцияö индöм юалöмъяс кузя;

5) сетö методическöй отсöг Коми Республикаса государственнöй власьт органъяслы, меставывса асвеськöдлан органъяслы да организацияяслы Министерстволöн компетенцияö индöм юалöмъяс кузя;

6) могмöдö урчитöм пöрадок серти Коми Республика мутасын нормативнöй правовöй актъясöн öткодя вöдитчöм Министерстволöн компетенцияö индöм юалöмъяс кузя;

7) паськöдö законодательствоöн вöдитчан практика, нуöдö уджлöн урчитöм юкöнын государственнöй политика олöмö пöртöмлы анализ;
8) координируйтö Коми Республикаса олöмö пöртысь власьт органъяслысь, йöзлысь дзоньвидзалун видзан государственнöй, муниципальнöй да асшöр системаса субъектъяслысь, мукöд овмöс нуöдысь субъектлысь гражданалысь дзоньвидзалун видзан юкöнын удж; могмöдö семьялысь дзоньвидзалун видзöм (мамлун, батьлун да челядьдыр видзöм);
9) олöмö пöртö мортлысь да гражданинлысь дзоньвидзалун видзан юкöнын правояс да вöля дорйöм кузя мераяс;

10) лöсьöдö да вынсьöдö урчитöм пöрадок серти да законодательствоöн урчитöм компетенцияын йöзлысь дзоньвидзалун видзан юкöнын нормативъяс;

11) сёрнитчö медицинскöя быть страхуйтöм кузя медицина да мукöд услуга вылö тарифъяс кузя;

12) урчитö медико-экономическöй стандартъяс медицина отсöглöн федеральнöй стандартъяс серти;

13) примитö олысьяслы медицина отсöг бурмöдöм кузя мераяс;

14) лöсьöдö да олöмö пöртö Россия Федерацияса гражданалы Коми Республика мутасын дон босьттöг медицина отсöг сетöм кузя государственнöй гарантияяслысь мутас уджтас, кытчö пырö медицинскöя быть страхуйтан уджтас;
15) нуöдö сетöм медицина отсöг качестволысь йöзлысь дзоньвидзалун видзан юкöнын индöм федеральнöй стандартъяслы лöсялöм бöрся контроль (вылын технологияа медицина отсöглысь, а сідзжö йöзлысь дзоньвидзалун видзан федеральнöй организацияясын сетöм медицина отсöглысь качество контролируйтöм кындзи);

16) лицензируйтö татшöм удж сикас:

йöзлысь дзоньвидзалун видзан муниципальнöй да асшöр  системаса организацияяслысь медицинскöй удж (вылыс технологияа медицина отсöг сетöм кузя удж кындзи);

фармацевтическöй удж (лекарство средствоясöн чукöрöн вузасьысь организацияясöн да йöзлысь дзоньвидзалун видзан федеральнöй организацияса аптекаясöн вöчöм удж кындзи);
удж, мый йитчöма наркотическöй средствояс да психотропнöй веществояс иналöмкöд (лекарство средствоясöн чукöрöн вузасьысь организацияясöн да йöзлысь дзоньвидзалун видзан федеральнöй организацияясса аптекаясöн вöчöм удж кындзи);

17) котыртö торъя категория гражданалы Коми Республикаса законодательствоöн артыштöм медицина отсöг сетöм;

18) котыртö кожно-венерологическöй, туберкулёзлы паныд, наркология, онкология диспансеръясын да мукöд специализируйтöм медицина учреждениеын специализируйтöм медицина отсöг сетöм (федеральнöй специализируйтöм медицина учреждениеяс кындзи, кутшöмъяслöн лыддьöгыс вынсьöдсьö Россия Федерацияса Правительствоöн);

19) котыртö специализируйтöм (санитарно-авиационнöй) регыдъя медицина отсöг сетöм;
20) могмöдö лекарствоöн да мукöд средствоöн, медицинскöй тöдчанлуна кöлуйöн, иммунобиологическöй препаратъясöн да дезинфекционнöй средствоясöн Коми Республикаса йöзлысь дзоньвидзалун видзан государственнöй учреждениеяс (водзö – государственнöй учреждениеяс);

21) олöмö пöртö полномочиеяс гражданаöс, кодъясöс пыртöма  Государственнöй социальнöй отсöг вылö правоа йöзлöн федеральнöй регистрö да кодъяс эз öткажитчыны социальнöй услуга босьтöмысь, мый артыштöма "Государственнöй социальнöй отсöг йылысь" Федеральнöй оланпаслöн 6.2 статьяса 1 юкöнлöн 1 пунктöн, лекарство средствоясöн, медицинскöй тöдчанлуна кöлуйöн, а сідзжö вермытöм челядьлы специализируйтöм бурдöдчан сёянöн могмöдöм кузя:
а) котыртö лекарство средствояс, медицинскöй тöдчанлуна кöлуй, а сідзжö вермытöм челядьлы специализируйтöм бурдöдчан сёян вайöм вылö заказъяс меститöм (водзö – лекарство средствояс);
б) кырымалö лекарство средствояс вайöм вылö государственнöй заказъяс меститан кывкöртöдъяс кузя государственнöй контрактъяс;

в) котыртö олысьясöс лекарство средствоясöн могмöдöм, мый ньöбöма государственнöй контрактъяс серти;

22) котыртö Коми Республикаса олысьясöс урчитöм пöрадок серти йöзлысь дзоньвидзалун видзан федеральнöй учреждениеясö бурдöдчöм вылö мöдöдöм;

23) котыртö урчитöм пöрадок серти санаторно-курортнöй организацияясын санаторно-курортнöй бурдöдчöм;

24) урчитöм пöрадок серти участвуйтö вуджан да абу вуджан, паразитарнöй висьöмъяс, торъя öпаснöй висьöмъяс, профессиональнöй висьöмъяс, кутшöмъяс йитчöмаöсь мортлöн дзоньвидзалун вылö лёка тöдчысь сылöн олан средаса факторъяскöд, öлöдöм кузя уджын;

25) котыртö донорскöй вир да сыысь компонентъяс дасьтöм, вöчöм, видзöм да безопасносьт могмöдöм, дон босьттöг могмöдö йöзлысь дзоньвидзалун видзан государственнöй учреждениеяс да муниципальнöй организацияяс донорскöй вирöн да сылöн компонентъясöн, а сідзжö могмöдö дон босьтöмöн йöзлысь дзоньвидзалун видзан мукöд организация донорскöй вирöн да сылöн компонентъясöн;
26) котыртö уджавтöм йöзлы медицинскöя быть страхуйтöм, лоö уджавтöм йöзöс медицинскöя быть страхуйтöмын страхуйтысьöн;

27) олöмö пöртö мераяс, кутшöмъяс отсöгöн виччысьтöмторъяс дырйи мездöны йöзöс да дорйöны налысь дзоньвидзалун, юöртöны олысьясöс виччысьтöмтор лоан зонаын олöм йылысь да примитöм мераяс йылысь;
28) быд пöрйö юöртö олысьясöс, сы лыдын йöзöс юöртан средствояс пыр, социальнöй тöдчанлуна висьöмъяс да йöзлы öпаснöйöн лоны верман  висьöмъяс паськалöм йылысь;

29) олöмö пöртö урчитöм пöрадок серти государственнöй коланлун вылö вузöс вайöм, удж вöчöм да услугаяс сетöм вылö государственнöй заказ лöсьöдöм, меститöм кузя государственнöй заказчиклысь удж;
30) урчитöм пöрадок серти олöмö пöртö Коми Республикалöн республиканскöй бюджетса сьöмöн вöдитчысьлысь да сьöм босьтысьлысь удж сьöм сійö юкöнын, мый артыштöма Министерство да государственнöй учреждениеяс видзöм вылö да Министерстволы индöм удж збыльмöдöм вылö;

31) вынсьöдö йöзлысь дзоньвидзалун видзан юкöнын бухгалтерскöй отчётносьт да отчётъяс да Коми Республикаса государственнöй öтувъя предприятиеяслöн уджлысь экономическöй эффективносьтлысь лыдпасъяс (водзö – государственнöй öтувъя предприятиеяс) да вöчö налöн экономическöй уджлы анализ;
32) урчитöм пöрадок серти олöмö пöртö организационно-методическöй веськöдлöм, координируйтö да видзöдö государственнöй учреждениеяслöн удж бöрся;

33) урчитöм пöрадок серти олöмö пöртö организационно-методическöй веськöдлöм, государственнöй öтувъя предприятиеяслысь удж координируйтöм;

34) олöмö пöртö государственнöй учреждениеяс сöвмöдöм да материально-техническöя могмöдöм;

35) урчитöм пöрадок серти  сёрнитчö  государственнöй öтувъя предприятиеяслöн уставъяс кузя;
36) урчитöм пöрадок серти  вынсьöдö государственнöй учреждениеяслысь уставъяс;

37) урчитöм пöрадок серти сетö Коми Республикаса Правительстволы государственнöй учреждениеяс лöсьöдöм, выль ног котыртöм да бырöдöм кузя вöзйöмъяс; 

38) котыртö дипломбöрса велöдчöм, уджсикас серти тöдöмлун содтöм, медицинскöй да фармацевтическöй уджалысьяслысь, йöзлысь дзоньвидзалун видзан организацияясса уджалысьяслысь квалификация кыпöдöм;
39) котыртö Министерствоса уджалысьясöс уджсикас кузя дасьтöм, налысь тöдöмлун содтöм, квалификация кыпöдöм, стажируйтöм да аттестуйтöм;

40) урчитöм пöрадок серти котыртö йöзлы, кодъяслöн абу помавтöм вылыс тшупöда медицинскöй либö фармацевтическöй тöдöмлун, шöр тшупöда медицинскöй тöдöмлуна уджалысьяслöн чинъясын медицинскöй либö фармацевтическöй удж вöчны позянлун сетöм;
41) урчитöм пöрадок серти котыртö да участвуйтö Министерстволöн компетенцияö индöм юалöмъяс кузя конгрессъяс, конференцияяс, семинаръяс, выставкаяс да мукöд мероприятие нуöдöмын;
42) могмöдö гражданалысь устнöй да гижöда шыöдчöмъяс ас кадö да  тырвыйö видлалöм, на кузя решениеяс примитöм да законодательствоöн индöм кадколастö вочакывъяс мöдöдöм;

43) могмöдö юöртан ресурсъяс, на лыдын техническöй, Россия Федерацияса законодательство да Коми Республикаса правовöй актъяс серти видзöм, а сідзжö государственнöй гусяторъясöн лоан юöръяс видзöм законодательствоöн индöм компетенцияын;

44) законодательство серти олöмö пöртö Министерстволöн уджын артмöм архивнöй документъяс комплектуйтöм, видзöм, учётö босьтöм да наöн вöдитчöм кузя удж;

45) урчитöм пöрадок серти отсалö йöзлысь дзоньвидзалун видзан юкöнын нуöдны научнöй удж;
46) олöмö пöртö олысьясöс гигиена серти воспитайтöм да велöдöм, дзоньвидза оласног паськöдöм кузя мераяс;

47) законодательствоöн индöм пöрадок серти участвуйтö экстреннöй да планöвöй медицина отсöг сöвмöдöмын;

48) урчитöм пöрадок серти котыртö семейнöй врачлысь удж;

49) законодательствоöн индöм пöрадок серти котыртö медицинскöй диспансеризация да реабилитация;

50) котыртö да могмöдö Министерствоын да государственнöй учреждениеясын пожарнöй безопасносьт кузя мераяс лöсьöдöм да збыльмöдöм;

51) урчитöм пöрадок серти олöмö пöртö йöзлысь дзоньвидзалун видзан юкöнын регионкостса да войтыркостса ёртасьöм;

52) вынсьöдö государственнöй учреждениеясса юрнуöдысьясöс аттестуйтан пöрадок йылысь положение да урчитöм пöрадок серти нуöдö государственнöй учреждениеясса юрнуöдысьясöс аттестуйтöм;
53) олöмö пöртö Коми Республика мутасын удж видзан юкöнын государственнöй политикалысь медшöр туйвизьяс  "Удж  видзан юкöнын öткымын юалöм йылысь" Коми Республикаса Правительстволöн 2008 во январ 29 лунся 16 №-а шуöмöн урчитöм компетенцияын;
54) котыртö да могмöдö Министерствоын мобилизационнöя дасьтысьöм, координируйтö да контролируйтö государственнöй учреждениеясын мобилизационнöй дасьтысьöм кузя мероприятиеяс; олöмö пöртö мобилизационнöй запасъяс да резервъяс лöсьöдöм; 

55) олöмö пöртö Коми Республикаын наркотиклы паныд комиссиялысь удж котыртöм да материально-техническöя могмöдöм (Комиссияса аппарат);

56) олöмö пöртö законодательство серти мукöд удж.".

3. 10 пунктö содтыны татшöм сюрöса 10 да 11 подпунктъяс:

"10) государственнöй учреждениеясын уджлысь безопаснöй условиеяс да удж видзöм лöсьöдöм кузя мероприятиеяс бöрся контроль нуöдöм;

11) государственнöй учреждениеясса уджалысьясöс удж видзöм кузя корöмъяс серти велöдöм да налысь тöдöмлун прöверитöм котыртöм.".

4. 12 пункт гижны тадзи:

"12. Министерствоöн юралö министр, кодöс индöма чинö олöмö пöртысь федеральнöй власьт органкöд сёрнитчöм серти, коді олöмö пöртö йöзлысь дзоньвидзалун видзан юкöнын государственнöй политика да нормативно-правовöй веськöдлöм лöсьöдöм кузя удж, да коді мездыссьö чинысь Коми Республикаса Юралысьöн.

Министерстволöн тэчасыс вынсьöдсьö Коми Республикаса Юралысьöн олöмö пöртысь федеральнöй власьт органкöд сёрнитчöмöн, коді олöмö пöртö йöзлысь дзоньвидзалун видзан юкöнын государственнöй политика да нормативно-правовöй веськöдлöм лöсьöдöм кузя удж.".
5. 14 пунктын:

а) 1 подпункт гижны тадзи:

"1) сетö Коми Республикаса Юралысьлы Министерствоса уджалысьяслöн позяна лыд да уджысь мынтысян фонд йылысь вöзйöмъяс;";

б) 4 подпунктын "Министерстволöн тэчаса юкöдувъяс" кывъяс бöрын содтыны ", а сідзжö Министерствоса уджалысьяслöн чин серти регламентъяс да чин серти инструкцияяс" кывъяс;

в) 7 подпунктын "Министерствоса уджалысьяс" кывъяс бöрын содтыны ", могмöдö режимно-секретнöй подразделениелысь удж" кывъяс;

г) 8 подпунктын "тэчас да" кывъяс киритны.

6. 15 пункт гижны тадзи:

"15. Министрлöн эм сійöс 5 вежысь, кодъясöс индöны чинö да мездöны чинысь Россия Федерацияса законодательствоöн да Коми Республикаса законодательствоöн индöм пöрадок серти.
Министрöс вежысьяс уджалöны Министерство нимсянь доверенносьттöг министрöн урчитöм правояс да могъяс серти. Министр кор абу, сылысь могъяссö олöмö пöртö министрлöн решение серти министрöс вежысьяс пиысь öти.".

Комиöдіс   Афанасьева

12 203 пас

